
NVE ber om tilleggsundersøking for nedlegging av dam Trollkjelen, 

Vaksdal kommune, Vestland 

NVE syner til søknad om konsesjon til nedlegging av dam Trollkjelen dagsett 03.02.2020.  

Saka har vore til ei avgrensa høyring for å vurdere om tiltaket kunne gjennomførast som eit 

konsesjonsfritt tiltak. Fleire av høyringspartane er i mot nedlegging av dammen, og alle meiner 

nedlegginga er konsesjonspliktig.  

Tema som er nemnt i fråsegnene, og som høyringspartane meiner vil bli negativt påverka av riving av 

dammen, er til dømes lokal identitet, kulturarv, landskapsbilete, landemerke, kulturminne, 

industrihistorie.  

Fylkeskommunen presiserer at Trollkjelsdammen er registrert som kulturminne og at den er ein viktig 

del av kulturminnet Vaksdal Mølle. Kommunen nemner at dammen må sjåast i samanheng med 

etablering av eit opplevingssenter i tilknyting til Vaksdal Mølle.  

Vurderinga av dammen sin betydning for lokalsamfunnet verkar å vere noko upresis i 

konsesjonssøknaden, då det ikkje er samsvar med det fleire av høyringspartane meiner.  

Det er stilt spørsmålsteikn ved flaumsituasjonen etter riving. Hydrauliske tilhøve og flaumfare etter ei 

eventuell riving av Trollkjelen må greiast ut.  

Ut frå fråsegnene vi har fått inn ser vi at det er behov for ei konsesjonshandsaming av søknaden. NVE 

finn det naudsynt å be om tilleggsundersøking knytt til tema nemnt ovanfor. Vi ber om at det vert gjort 

nye og/eller grundigare undersøkingar i følgande kapittel i konsesjonssøknaden: 3.1, 3.4, 3.7.  

Tilleggsundersøkinga skal utførast av ein uavhengig sakkunnig. Den  sakkunnige skal ha fagleg 

ekspertise på området og kompetanse til å foreta gode faglege vurderingar av tiltaket sine konsekvensar 

og skildre verknader av avbøtande tiltak.  

Kravet om tilleggsinformasjon med naudsynte undersøkingar har heimel i vassressurslova § 23, 2. ledd. 

Kravet er av prosessuell art og ikkje eit enkeltvedtak som kan påklagast. 

Vassressurslova § 41 seier at før nedlegging skal eigar av vassdragsanlegget «gi alle interesserte 

underretning god tid i forveien.» Vrl § 41 legg vidare opp til at det skal bli gjeve konsesjon til 

nedlegging av vassdragsanlegg «om ikke særlige grunner taler imot.» Vrl § 42 gjev moglegheit til å 

overføre anlegget til nokon andre som ynskjer å oppretthalde anlegget. Vi går ut i frå at søkar har 

informert eller vil informere alle som kan vere interessert i nedlegginga, og om moglegheita til å overta 

anlegget om dei ynskjer det. 

 

Med helsing 

 

Gry Berg 

seksjonssjef 

Gert Vidar Høgseth 

seniorrådgiver 

 

Dokumentet vert sendt utan underskrift. Det er godkjent etter interne rutinar. 

Vedlegg:     

Fråsegner til konsesjonspliktvurdering, frå 

- Vaksdal kommune 

- «Bevaring av Vaksdalsvassdraget» ved Linda Lien 

- Felleskjøpet og Norgesmøllene, Vaksdal 

- Fylkesmannen i Vestland 

- Vestland fylkeskommune 

     
 

  

Kopi til: 

Bevaring av Vaksdalvassdraget v/Linda Lien 

Felleskjøpet Agri SA 

Felleskjøpet Agri SA v/Geir Anthony Hanevik 

FYLKESMANNEN I VESTLAND 

Norgesmøllene AS v/Frank Rørlien 

Vaksdal kommune 

VESTLAND FYLKESKOMMUNE 

